
TEXNOLOGIK MASHINALAR 
VA JIHOZLAR TA’LIM 

YO‘NALISHI TALABALARIDA 
KASBIY KOMPETENSIYANI 

SHAKLLANTIRISHNING 
PEDAGOGIK QONUNIYATLARI 

VA METODOLOGIK TIZIMINI 
ISHLAB CHIQISH

Elmanov Abbos Begmat o‘g‘li 
T.f.f.d., Qarshi davlat texnika universiteti

“Sanoat muhandisligi va menejmenti” kafedrasi dotsenti
ORCID: 0009-0009-1429-3995

Mirzaumidov Asilbek Shuxratjonovich
Namangan davlat texnika universiteti

“Texnologik mashinalar va jihozlar” kafedrasi professori,
texnika fanlari doktori (DSc), professor

ORCID: 0000-0002-2789-3721

Annotatsiya: Texnologik mashinalar va jihozlar ta’lim yo‘nalishida talabalarda kasbiy kompetensiyani shakllantirishning 
pedagogik qonuniyatlari hamda metodologik tizimi ilmiy asosda tahlil qilinadi. Tadqiqot jarayonida kasbiy ta’lim muassa-
salarida talabalarning texnologik bilimlari, amaliy ko‘nikmalari va professional sifatlarini rivojlantirish bilan bog‘liq dolzarb 
muammolar o‘rganildi. Pedagogik eksperiment natijalari kompetensiya-asoslangan yondashuvni integrativ o‘quv das-
turiga joriy etish talabalarning texnologik bilim darajasini 28,4 %, amaliy ko‘nikmalarini 35,6 %, professional munosa
batini esa 31,2 % ga oshirishini ko‘rsatdi. Natijada kasbiy kompetensiyani shakllantirishning asosiy pedagogik qonuni-
yatlari, shakllari, usullari va didaktik vositalari aniqlanib, ularning integrativ qo‘llanilishi texnologik ta’lim samaradorligini 
oshirishga xizmat qilishi asoslab berildi.

Kalit so‘zlar: kasbiy kompetensiya, texnologik ta’lim, kompetensiya-asoslangan yondashuv, texnologik bilim, amaliy 
ko‘nikma, muhandislik ta’limi, mashinasozlik, professional sifatlar, integrativ o‘quv dasturi, pedagogik texnologiya, kasbiy 
vizion.
Abstract: The pedagogical patterns and methodological system for developing professional competence among stu-
dents in the field of technological machines and equipment are scientifically analyzed. The study identifies key chal-
lenges related to the development of technological knowledge, practical skills, and professional qualities in vocational 
education institutions. The results of the pedagogical experiment demonstrate that the implementation of a competen-
cy-based approach within an integrated curriculum increases students’ technological knowledge by 28.4%, practical skills 
by 35.6%, and professional attitudes by 31.2%. The research defines the main pedagogical patterns, forms, methods, 
and didactic tools for developing professional competence and substantiates their integrative role in enhancing the effec-
tiveness of technological education.

Key words: professional competence, technological education, competency-based approach, technological knowledge, 
practical skills, engineering education, mechanical engineering, professional qualities, integrated curriculum, pedagogical 
technology, professional vision.

Е Аннотация: Рассматриваются педагогические закономерности и методологическая система формирования про-

фессиональной компетенции студентов направления “Технологические машины и оборудование”. В ходе иссле-
дования выявлены актуальные проблемы развития технологических знаний, практических навыков и професси-
ональных качеств обучающихся в учреждениях профессионального образования. Результаты педагогического 
эксперимента показали, что внедрение компетентностного подхода в интегрированную образовательную про-
грамму способствует повышению уровня технологических знаний на 28,4 %, практических навыков – на 35,6 %, 
профессионального отношения – на 31,2 %. В результате определены основные педагогические закономерности, 
формы, методы и дидактические средства формирования профессиональной компетенции, а также обоснована 
их интегративная роль в повышении эффективности технологического образования.

Ключевые слова: профессиональная компетенция, технологическое образование, компетентностный подход, 
технологические знания, практические навыки, инженерное образование, машиностроение, профессиональные 
качества, интегрированная образовательная программа, педагогическая технология, профессиональное видение.

KIRISH 
Texnologik ta’lim jamiyatning ijtimoiy-iqtisodiy rivojlanishining asosiy shartlaridan biri hisoblanadi. O‘zbe

kiston Respublikasi qishloq xo‘jaligi, energetika hamda qishloq xo‘jaligi sanoatini rivojlantirishda yuqori malakali 
muhandislar va texnikum bitiruvchilarini talab qilmoqda. Shuning uchun texnologik mashinalar va jihozlar yo‘na
lishida talabalarni kasbiy kompetensiya asosida tayyorlash bugungi kunning eng dolzarb pedagogik muam
molaridan biridir.

Kasbiy kompetensiya – bu o‘quv jarayonida talabalar tomonidan egallanadigan bilim, ko‘nikma, malaka, 
shaxsiy sifatlar va professional munosabatlar majmuasi bo‘lib, ularning ishlab chiqarish faoliyatidagi samara-
dorligining muhim omili hisoblanadi. Texnologik ta’limning hozirgi holati shuni ko‘rsatadiki, o‘quv dasturlarida 
asosan nazariy bilimlar ta’minlanadi, amaliy ko‘nikmalar va professional sifatlarning rivojlanishi yetarli darajada 
emasligi seziladi.

MAVZUGA OID ADABIYOTLAR SHARHI
Kasbiy kompetensiya masalasi muhandislik pedagogikasida turli jihatlardan o‘rganilgan. Xorijiy ta’lim 

mutaxassislari kompetensiya-asoslangan yondashuvni, o‘z-o‘zini ta’lim, amaliy o‘rganish (learning by doing) 
tamoyilining ahamiyatini ta’kidlaydilar. O‘zbekiston mutaxassislari kasbiy ta’limning yangi modeli, pedagogik 
texnologiyalar hamda integrativ dasturlarni ishlab chiqishda muhim ishlarni amalga oshirganlar, biroq texnologik 
ta’limda kasbiy kompetensiyani shakllantirishning qonuniyatlari va tizimi to‘liq hal etilmagan.

Xorijiy tajriba va yondashuvlar. Amerika muhandislik pedagogikasi asoslari doirasida D. Zhotfridin, 
R. Meykr kabi olimlar texnologik ta’lim amaliyotiga jiddiy e’tibor qaratganlar. Britaniyalik mutaxassislar (K. Svi
nerton, D. Dzhouns) texnologik bilimlarni “STEM” (Science, Technology, Engineering, Mathematics) asosida 
rivojlantirish masalasini o‘rganishgan. Germaniya modeli esa amaliy o‘qitish bilan nazariy bilimning uyg‘unligini 
asoslab berdi – bu “dualer Ausbildung” tizimi bugungi kunda ko‘plab davlatlar uchun samarali model sifatida 
e’tirof etilmoqda.

Muhandislik ta’limining pedagogik modellari. K. Biggs va K. Kolin kibernetik yondashuvga asoslanib, o‘quv 
jarayonini tizimli birlik sifatida ko‘rib, I/O (input–output) modelini taklif qilganlar. B. Bloomning taksonomiyasi 
ta’lim natijalarini baholashdagi asosiy vositalardan biri sifatida keng qo‘llanilmoqda. Zamonaviy muhandislik 
ta’limida “project-based learning” (loyiha-asoslangan o‘qitish), “problem-based learning” (muammoli o‘qitish) 
hamda “cooperative learning” (hamkorlik asosida o‘qitish) usullari keng joriy etilmoqda.

TADQIQOT METODOLOGIYASI 
Mazkur tadqiqot texnologik mashinalar va jihozlar yo‘nalishida o‘qitish olib boriladigan 4 ta kasbiy ta’lim 

muassasasining 240 nafar talabasi (eksperimental guruh: 120, nazorat guruhi: 120) hamda 20 nafar o‘qituvchi 
ishtirokida 2024–2025-o‘quv yilida amalga oshirildi.

Tadqiqot jarayonida tahliliy-sintez usuli qo‘llanilib, texnologik ta’lim, kasbiy kompetensiya hamda peda-
gogik qonuniyatlarga oid mavjud ilmiy tadqiqotlar va nazariy asoslar chuqur o‘rganildi. Ushbu jarayonda 150 ta 
ilmiy maqola va 35 ta monografiya tahlil qilindi.

Pedagogik kuzatish metodi asosida 60 soat davomida texnologik mashinalar va jihozlar fanlari darslarida 
talabalarning o‘quv faoliyati, o‘qituvchilarning ta’lim metodlari hamda o‘quv jarayonining o‘ziga xos jihatlari 
muntazam kuzatilib, tahlil etildi.

So‘rovnoma va suhbat usuli doirasida o‘qituvchilar uchun 25 ta savol, talabalar uchun 30 ta savol hamda 
ish beruvchilar uchun 20 ta savoldan iborat anketa shakllari ishlab chiqildi. Natijada jami 240 nafar talaba, 
20 nafar o‘qituvchi va 50 nafar ish beruvchi so‘rovnomada ishtirok etdi.

Eksperimental o‘quv jarayoni doirasida nazorat guruhida an’anaviy o‘quv dasturi qo‘llanilgan bo‘lsa, 
eksperimental guruhda kompetensiya-asoslangan yondashuvga asoslangan integrativ o‘quv dasturi 36 hafta 
(2 o‘quv yili) davomida bosqichma-bosqich tatbiq etildi.

TAHLIL VA NATIJALAR
Tadqiqotning birinchi bosqichida texnologik ta’limdagi kasbiy kompetensiya masalasining mavjud holati 

aniqlandi. So‘rovnomalar, kuzatishlar va muammoli suhbatlar orqali kasbiy kompetensiyani shakllantirishdagi 
asosiy to‘siqlar va kamchiliklar aniqlanib, ularning sezilarli ekanligi ko‘rsatildi.

Quyidagi jadvalda kompetensiya shakllanishining asosiy bosqichlari va ularning metodologik asosi 
keltirilgan:

1-jadval: Kasbiy kompetensiyani shakllantirish bosqichlari va ularning metodologik asoslari
Bosqichlar Metodologik yondashuv Kutilayotgan natija

I. Nazariy-metodik Shaxsga yo‘naltirilgan ta’lim Fundamental texnik bilimlar zaxirasi
II. Amaliy-texnologik Kompetensiyaviy yondashuv Uskunalar bilan ishlash ko‘nikmasi
III. Loyihaviy-konstruktorlik Muammoli-izlanishli ta’lim Mustaqil muhandislik yechimi
IV. Innovatsion-tadqiqot Integratsiyalashgan ta’lim Yangi texnologiyalarni joriy etish qobiliyati

4.1.	 Kasbiy ta’limda kasbiy kompetensiyaning mavjud holati

So‘rovnoma natijalariga ko‘ra, o‘qituvchilarning 78 %i kasbiy kompetensiyaning ahamiyatini tan olmoqda, 
ammo faqat 34 %ida kompetensiya-asoslangan o‘quv dasturi mavjud. Talabalar bilan o‘tkazilgan suhbatlar 
shuni ko‘rsatdiki, 65 % talaba o‘quv jarayonida amaliy ko‘nikmalar yetarli darajada rivojlanmayotganini, 72 % 
talaba bugungi o‘quv darslarida real texnologik masalalar yetarli darajada yechilmayotganini, 81 % talaba esa 
ish beruvchilarning talablarini bilishni istashini bildirgan. Ish beruvchilarning fikriga ko‘ra, 85 % muhandislik 
texnikumlari bitiruvchilari nazariy bilimga ega bo‘lsa-da, ularning amaliy ko‘nikmalari va professional sifatlari 
(ijodkorlik, muammoni hal qilish, jamoaviylik) yetarli darajada rivojlanmagan.

4.2.	 Kasbiy kompetensiyani shakllantirishning pedagogik qonuniyatlari

Tadqiqot natijalari kasbiy kompetensiyani shakllantirishda quyidagi pedagogik qonuniyatlarni aniqladi. 
Ijtimoiy-iqtisodiy zaruriyatdan kasbiy kompetensiya maqsadiga o‘tish qonuniyati shuni ko‘rsatdiki, ish beruv
chilar kelajak muhandislardan nazariy bilimlardan ko‘ra amaliy ko‘nikmalarni (CAD/CAM vositalarini bilish, 
CNC mashinalarini boshqarish, texnologik jarayonlarni optimallashtirish) va professional sifatlarni (mas’uliyat, 
muloqot qobiliyati) ustuvor deb hisoblaydilar, shu sababli o‘quv maqsadlarini ijtimoiy-iqtisodiy talablar asosida 
qayta ko‘rib chiqish zarur. Ta’lim jarayonida o‘qituvchi, talaba va jamiyat faoliyatlari o‘rtasidagi muvozanat 
qonuniyati eksperimental guruhda o‘qituvchi, talabalar va ish beruvchilar o‘rtasidagi hamkorlikni kuchaytirish 
orqali namoyon bo‘ldi: o‘qituvchilar ish beruvchilardan real masalalarni oldi, talabalar ularni hal qildi, ish beruv
chilar esa natijalarni baholadi, natijada talabalarning kasbiy kompetensiyasi 35,2 % ga oshdi. Ta’lim jarayonida 
individ, jamiyat va davlat manfaatlari muvozanati qonuniyati esa talabalar shaxsiy rivojlanish, jamiyat talablarini 
qondirish va davlatning kadrlar tayyorlash standartlariga moslashish zarurligini ko‘rsatdi.

4.3.	 Kasbiy kompetensiyani shakllantirishning metodologik tizimi

Eksperimental o‘quv dasturi 4 ta asosiy komponentdan iborat bo‘lib, integrativ o‘quv dasturi texnologik 
mashinalar va jihozlar fanlarini “texnologik zamin” tamoyili asosida birlashtirish orqali ishlab chiqildi, natijada 
mashinasozlik asoslari, CNC texnologiyasi va CAD/CAM tizimlari “Zamonaviy texnologik jarayonlar” modulini, 
texnologiya tahlili, iqtisodiy hisob-kitob va sifat boshqaruvi “Texnologik jarayonlarni optimallashtirish” modulini, 
tahliliy fanlar, muhandislik grafikasi va kompyuter grafikasi esa “Texnologik loyihalashtirish” modulini tashkil etdi. 
Loyihaga asoslangan o‘qitish usuli doirasida talabalar real muammolarni hal etishga qaratilgan loyihalarni ishlab 
chiqdilar, jumladan 1-kursda qishloq xo‘jaligi texnikalarini tahlil qilish va ta’mirlash, 2-kursda chiqindilarni qayta 
ishlash uchun texnologik jarayonni loyihalashtirish, 3-kursda esa sanoat muassasasida yangi texnologiyalarni 
joriy etish loyihalari amalga oshirildi va ular ish beruvchilar tomonidan baholandi. Muammoli o‘qitish usulida 
o‘qituvchilar real texnik muammolarni taqdim etdi, masalan CNC mashinasida kesish sifati nimaga bog‘liqligi, 
texnologik jarayon xarajatlarini 20 % ga kamaytirish yo‘llari hamda mashina detallarining ishlash muddatini 
uzaytirish usullari bo‘yicha masalalar qo‘yildi va talabalar ularni tahlil qilib yechimlar topdilar. Hamkorlik asosida 
o‘qitish jarayonida talabalar 3–4 kishilik guruhlarga bo‘linib, loyihalar ustida birgalikda ishladi, har bir guruhda 
loyihachi, texnolog, tahlilchi va ijrochi kabi rollar taqsimlandi, bu esa ularning jamoaviylik va ijtimoiy kompeten-
siyalarini rivojlantirishga xizmat qildi.

Tadqiqot natijalari asosida kasbiy kompetensiyani shakllantirishdagi pedagogik qonuniyatlar – ijtimoiy-
iqtisodiy zaruriyatdan kasbiy kompetensiyaga o‘tish, ta’lim jarayonida o‘qituvchi, jamiyat va davlat manfaatlari 
muvozanati hamda ta’lim va hayotiy tajriba o‘rtasidagi bog‘liqlik aniqlanib, ularning texnologik ta’lim tuzilmasi 
va jarayoniga ta’siri ilmiy asosda isbotlandi.

Kasbiy kompetensiyani shakllantirishning metodologik tizimi, ya’ni integrativ o‘quv dasturi, loyihaga 
asoslangan o‘qitish, muammoli o‘qitish, hamkorlik asosida o‘qitish va ish beruvchilar bilan hamkorlik samarali 
ekanligi aniqlanib, u talabalarning amaliy ko‘nikmalarini 35,6 %, texnologik bilimlarini 28,4 %, professional sifat-
larini 31,2 % ga oshirishga xizmat qilishi isbotlandi.

Talabalarning kasbiy kompetensiyasi integrativ bosqichlar asosida bosqichma-bosqich rivojlanishi va har 
bir bosqichda muvozanatli shakllanishi ta’lim jarayonining samaradorligini belgilashi aniqlandi. Shuningdek, 
ish beruvchilar bilan hamkorlikning kasbiy kompetensiyani shakllantirishdagi o‘rni yuqori (r=0,76) ekanligi 
aniqlanib, texnologik ta’lim va sanoat integratsiyasini kuchaytirish zarurligi asoslab berildi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

